	Partido
Socialista
de Euskadi
Euskadiko
Ezkerra

	Euskadiko
Batzorde
Exekutiboa


	Comisión
Ejecutiva
de Euskadi

	Alameda
Rekalde, 27-4ª
48009 Bilbao
Tf. 944 242 142

Fax 944 238 904


[image: image1.png]=]





HAZKUNDE EKONOMIKOARI ETA ENPLEGUAREN SORRERARI BURUZKO EBAZPENA
1. Enpleguaren egoera
Gaur egun Espainian eta Euskadin langabezia da arazo sozial eta ekonomiko handiena. Hori dela-eta, ekintza politiko eta publikoaren lehen helburua, enpleguak sortzea eta langabeziari aurre egitea izan beharko da. 
Egungo krisiak ekarri digun gaitzik handiena ondokoa izan da: ehun milaka herritar gelditu dira lan-merkatutik kanpo; pertsona horiek euren bizi aukerak kendu dizkietela ikusi dute. Gainera, pentsamendu ekonomiko neoliberalak eta finantza-merkatuek hamarkada batean poliki-poliki sortu dute aipatutako krisi hori. 
Bereziki kezkagarriak dira, bai krisi honek utzi digun gazteen langabezi maila handia, bai epe luzeko langabezia.  Gure gazteek atzerrira joatera behartuta ikusten dute euren burua etxean ez dituzten aukeren bila. Aldi berean, milaka langabe, orain dela urtebete baino gehiagotik, lan-merkatutik ibiltzen dira aukerarik aurkitu gabe. 
Azken urte hauek oso gogorrak izan dira enpleguari dagokionez, eta 2013a ere gogorra izango da. Euskal ekonomiaren egoera ekonomikoari buruzko azken txostenaren arabera, hazkundeko aurreikuspenek behera egin dute urte honetarako (BPGk behera egingo du % 0,8tik % 1,1era). Horrek esan nahi du Euskadin 19.000 lanpostu desagertuko direla eta langabezia tasak % 12,7 egingo duela gora.  

Hazkunde ekonomikorik gabe ez dira Ongizateko Estatua iraunarazteko beharrezkoak ditugun baliabideak sortuko.  Hazkunde ekonomikorik gabe ez da aberastasuna banatuko, ez da enplegurik sortuko, ezta bizi aukerarik ere langabezian diren milaka pertsonentzat.  
Herstura hedagarriko politikak, atzeraldi hau sortu duten pentsamendu neoliberaleko zentroek agindutakoak, egoera ekonomikoa eta langabeziaren drama larritu ditu. Behin eta berriz exijitu digute gerrikoa beste pixka bat estutzeko, aurrekontu publikoak mugarik gabe gutxitzeko, esan digute uko egin behar diogula ondokoari: herri administrazioek gure ekoizpen-ehunari lagundu izanari eta ekonomia sustatuz zikloaren aurka egiteari.   
Politika oker horrek, Europar Batasuneko historia laburreko krisirik handiena sortu du.  Krisi horretan, Espainiak eta beste ekonomia batzuek alderik txarrena pairatu dute.  
Baina badago krisiari aurre egiteko beste modu bat.  Badira beste errezeta batzuk hazkunde iraunkorraren bidera bueltatzeko eta enplegua sortzeko.  Belaunaldi oso bati itxaropena itzultzeko bide bat dago.  
Ez da makila magikoa, ezta epe motzera begira aplika daitekeen formula bat ere.  Ondoko uste sendoan oinarritzen da: gastu publikoaren doikuntza arduratsua eta benetako ekonomia irmo eta etengabe sustatzeko ekintza uztartu beharra daudela.  Horrez gain, langabeziaren drama pairatzen duten milaka familiei etengabe lagundu behar diegu, bereziki gazte-langabezia eta langabezi luzea jasaten dutenei; Euskal Sozialistek horixe egin baikenuen Eusko Jaurlaritzan ginenean.
Gaur egun dugun arazo ekonomiko larriena, defizita baino, langabezia da.  Defizitaren kontrola erronkarik nagusitzat hartzea, krisi hau eragin duten espekulazio-botereen interesei laguntzen jarraitzea da eta krisitik lehenago ateratzeko bide okerra hartzea da:  gastu publikoak murrizteak ez dio hazkundeari lagunduko, langabezia handituko du, defizita handituko du eta, beraz, beste murrizketa batzuk egitera behartuko gaitu. 
Alderdi politikoen eta erakunde publikoen helburu nagusienetako bat enpleguaren eta langileen alde egitea izan beharko luke, haiek osatzen baitute gure ekonomiaren oinarri demokratikoa eta Ongizateko Estatuaren benetako bermatzaileak baitira.  Baina, halaber, ezin ditugu enpresa txiki eta ertainak ahaztu, euskal gizartearekin konprometitutako pertsona batzuen ahaleginari eta lanari esker sortu baitira eta Euskadiko benetako ekonomia osatzen baitute.  Hori dela-eta, oso garrantzitsua da, bai langileen alde egitea, bai ekintzaileen edo ETE bat aurrera ateratzeko lan egiten dutenen alde egitea (ETE hori pribatua, soziala edo kooperatiba izan).
Egoera honen aurrean, euskal botere publikoek aukerak dituzten arloetan inbertsio publiko eta pribatuaren bolada zuzendu beharko dute (I+G+b, energia, azpiegiturak, telekomunikazioa, hezkuntza), gure enpresa eta industria ehuna berriz abian jartzeko moduan.  Ekonomia berpizteko inbertsio-ahalegin horrez gain, behar-beharrezkoa izango da atzerriko inbertsio zuzena handitzeko ahalegina egitea (Europako bazkideena zein nazioartekoa).  
Gainera, enpleguaren egonkortasunaren eta langabetuen trebakuntzaren aldeko apustua ere egin beharra dago, trebakuntza hori baita haien gaitasuna hobetuko duen eta lan-merkatuan laster sartzeko aukera bermatuko duen mekanismoa. 
Euskal Sozialistok, horren inguruan, irmotasunez talde negoziazio orekatu eta arduratsuaren alde egiten dugu, Euskadiko langileen interesei erantzuteko funtsezko tresna baita.  

Rajoyren Gobernuak sustatutako lan-erreformak, eragin larria du taldeko negoziazioan, eta negoziazio hori Euskadin ahulduta dago jada orain dela zenbait urtetik.  Egungo krisi testuinguruan, lan-harremanak banan-banan gauzatzea ez da langileen onurarako izango.  Alderantziz, sektore jakin baten negoziazioa ordenatzeko gaitasuna gutxituko du eta, gainera, langile gutxiko edo sindikatu ordezkaririk gabeko enpresetan ziurgabetasuna sortuko du. 
Hori guztia dela-eta, gure ustez, euskal erakunde, alderdi politiko eta gizarte eragile nagusiek elkarrekin egin behar dute lan Enplegua eta Ekoizpen Ekonomia Sustatzearen aldeko Itun garrantzitsua lortzeko.  Akordio horrek, euskal ekonomiari eta herritarrei orain dela bost urtetik jasaten dugun atzerapen handiarekin amaitzeko aukera emango die eta politika eta gizarte eragile guztiak ondoko helbururantz zuzenduko ditu: ekonomia berpiztekoa eta gizarte aurrerapenekoa.  
Horrela baino ezingo dugu Euskadi berriz lanean jarri eta enplegua sortu eta, krisitik  aterako gara gure herriaren geroa hipotekatu gabe. 

2. Enplegua sortzeko proposatzen diren neurriak
Helburu nagusiaren barruan, enplegua sortzeko eta Euskadiko benetako ekonomiari laguntzeko ondoko neurriak proposatzen ditugu: 
2.1 Euskal Enpresek Atzerrian dituzten Lantokietarako Gazteak Kontratatzeko Programa: 
2012ko irailean Euskadiko Sozialisten Gobernuak enpresei laguntzeko programa bat abian jarri zuen; programa horren arabera, langabezian diren 100 gazte titulatu baino gehiago kontratatuko ziren (praktiketako kontratu baten bidez) euskal enpresa batzuek atzerrian dituzten lantokietan aritzeko. 
Programa honek —aitzindaria Euskadin eta Espainian—, gazteen langabezia tasa gutxitu nahi du eta, aldi berean, euskal enpresak nazioartekotzeko prozesua indartu nahi du.  Gainera, jarduera horren bidez, euskal gazte talentuen “esportazioa” gelditu nahi da eta, horren ordez, gure talentuak “nazioartekotuko” dira, talentua baita Euskadik duen baliabiderik nagusiena geroko garapen sozioekonomikoa bermatzeko. 
Hori dela-eta, gazteen langabeziari aurre egiteko eta gazte talentuei eta nazioartekotzeari laguntzeko programa zabaltzea proposatzen dugu, Euskadiko 250 pertsona gaztek, euskal enpresa batek atzerrian duen lantoki batean lan egiteko aukera izan dezaten. 
2.2 Enpresei abalak emateko plana indartzea, langabeziari aurre egiteko eta ekonomiaren berpizpena bultzatzeko.
Enpleguak ekonomiaren hazkundearen bidez baino ez dira sortzen, eta ekonomiaren hazkundea bakar-bakarrik lortuko da kreditua eta inbertsioa mugituz gero. 
Abalen Ez-ohiko Plana, 2012an sortutakoa, indartzea proposatzen dugu, enpresak finantzatzeko, nork bere lana sor dezala sustatzeko eta ekimen ekintzailea sustatzeko.  Horretarako finantza-entitateek lagundu beharko dute, bereziki Euskadin egoitza soziala dutenek. 
Helburua, kreditua eta inbertsioa mugitzea da, gure ekonomia biziberritzeko; horretarako, 1.200 milioi euroko ekarpena egin behar da abalen bidez, Gobernu Sozialistak enpresen esku jarritako abalak agortu ondoren.  

2.3 Iruzurrari aurre egiteko Plan bakarra egitea Euskadi osorako, eta horren ondorioz sortzen den bilketa-hazkundea enpleguak sortzeko programetarako erabiltzea 
Ekonomia nahiko txikia bagara ere, bai hedadurari begira (7.234 km²), bai biztanle kopuruari begira (2,1 milioi biztanle), ez dugu Iruzurrari aurre egiteko Plan bakarra Euskadi osorako (Eusko Legebiltzarrak onetsi eta monitorizatua). 
Plan bakar horren ordez, Euskadik ondokoak ditu: iruzurrari aurre egiteko plan bat Arabako, beste bat Bizkairako eta hirugarren bat Gipuzkoarako. Gainera, horiek ez dira bateragarriak edo integratzaileak.  

Horrez gain, euskal ekonomiak baduela ezkutuko ekonomia aipatu beharra dugu (eta horrek, zerga iruzurra sortzen du); Europako batez bestekoa baina % 25 handiagoa da ezkutuko ekonomia hori. Ondorioz, Euskadin urtero 2.500 milioi euro bildu gabe gelditzen dira; kopuru hori da hezkuntzan gastatzen dugunaren parekoa. 
Hori dela-eta, Iruzurrari Aurre egiteko Plan bakarra egitea proposatzen dugu, Euskadi osorako eta Eusko Legebiltzarrak onetsi eta monitorizatuko duena.  Plan honen inplementazioaren ondorioz bilketan lortzen diren hobekuntzak, Ongizateko Estatuarekin jarraitzeko eta ekonomia berpizteko erabiliko dira. 
2.4 Langile autonomoari laguntzea
Ekonomia-egoerak bereziki zigortu du autonomoen taldea, nahiz eta autonomoak ezinbesteko maila izan enpleguaren eta euskal ekonomia-jardueraren katean. 
Enpresa proiektu bat duten 35 urtetik beherako pertsonak lehen urtean autonomoen tasa ordaintzetik salbuestea proposatzen dugu, halako proiektuen irauteko aukerak handiagoak izango baitira hasierako urte hori gainditzea lortzen badute. 
2.5 Euskadirako Ekintzailetzarako Agentzia bakarra sortzea; horrek Lurralde Historiko hiruetako bakoitzean ordezkaritzak izango ditu
Euskal Herri Administrazioen Bikoiztasunei eta Eraginkortasun ezei buruzko Txostenaren arabera —Euskadiko Gobernu Sozialistak 2011n egin zuen aipatutako txostena, Legebiltzarrak eskatuta—, gure lurraldean badira ekintzailetza sustatzeko lan egiten duten 250 entitate baino gehiago.  

Egoera hori jasangaitza da, bai baliabide anitz alferrik galtzen direlako, bai ekintzailetzan hasi nahi dutenentzat nahaste hori zentzugabea delako.  

Hori dela-eta, ekintzailetzari laguntzeko dauden entitate eta organismoen mapa antolatzea proposatzen dugu; helburua, horiek guztiak Euskadiko Ekintzailetzarako Agentzia bakar batean biltzea da. Agentzia horrek ordezkaritzak izango ditu hiru Lurralde Historikoetan eta euskal hiri eta udalerri nagusietan.  

2.6 Ekintzailetza Legea, 2012ko urtarrilean onetsitakoa, garatzea
Aurreko legegintzaldian Gobernu Sozialistak Euskadiko Ekintzaileei eta Enpresa Txikiari laguntzeko 16/2012 Legea, ekainaren 28koa, sustatu eta onetsi zuen.  Arau hori ezinbesteko aktiboa izan da ekintzailetzaren egoera arautu eta hobetzeko.  Baina arau hori hobetu eta garatu behar dugu, gure ekonomia-ehuna biziberritzeko eta enplegua sortzeko ezinbesteko garrantzia duen jarduera horri laguntzen jarrai dezan.  
Hori dela-eta, Ekintzailetza Legean Landa Ekintzailearen Estatutua sartzea proposatzen dugu.  Estatutu hori landa eremuko gazte ekintzaileentzat arau eta pizgarrien esparru bat izango da, lurraldean geratzeko aukera emanez. 
2.7 Eskualdeko Enplegu Planak sustatzea
Iaz Euskadiko Gobernu Sozialistak, Gizarte Elkarrizketako Mahaiaren esparruan eta patronalarekin eta sindikatuekin batera, Langabeziari Aurre egiteko Plana (2012) abian jarri zuen. Plan horrek guztira 321,4 milioi euro mugiarazi zituen. Kopuru hori 11 jarduera-lerroren inguruan egituratu zen. 
Plan horren neurririk garrantzitsuenetako bat, Euskadiko 30 eskualdeetan Eskualdeetako Enplegu Planak sustatzea izan zen. Arreta berezia jarri zen langabeziaren drama gogortasun  handiagorekin pairatzen duten eremuetan.  

Hori dela-eta, eskualdeko enplegu planak egiteari lagundu eta horiek sustatzen jarraitzea proposatzen dugu; helburua, herri mailan langabeziari aurre egitea da, bereziki, langabeziak gogorrago zigortu dituen eremuetan.  

2.8 Udalek Zuzenean Kontrata dezaten sustatzea
Gure ustez, Udalak langabeziari aurre egiteko orduan eragile aktibo izan behar dira. Hori dela-eta, garrantzitsua iruditzen zaigu goian aipatutako Enplegua eta Ekoizpen Ekonomia Sustatzeko Itun garrantzitsu horretan Eudel sartzea. 
Hortik abiatuta, eta euskal udalekin akordioak eginez, urtero prestazioak agortu dituzten 8.000 langabetu kontratatzea proposatzen dugu.  Kontratazioen erdiak langabezia-tasa handiena duten Euskadiko udalek egingo dituzte.  

